
O documental sobre a vida de Ara Malikian proxéctase mañá no V Festival de Cine Inclusivo de Vigo
· O documental ganador dun Goya Ara Malikian: una vida entre las cuerdas e o filme lituano Bailando entre a néboa proxéctanse nos Cines Salesianos

· Mañá remata o prazo para votar no concurso de webseries online
Mañá, venres, a programación da quinta edición do Festival de Cine Inclusivo de Vigo trasládase aos cines Salesianos. Alí poderemos asistir as proxeccións do filme lituano Bailando entre a néboa e o español Ara Malikian: una vida entre las cuerdas. As entradas, que son totalmente gratuítas, poderán recollerse na billeteira dos cines media hora antes de que comece cada proxección.

A xornada arranca ás 17.30 horas co filme de Ignas Jonynas Bailando entre a néboa que compite na Sección oficial de ficción do festival. Narra a historia de Jonas, que finxe ser cego para entrar nun concurso de televisión, converténdose nun dos participantes máis populares do show e chamando así a atención de Vytas, un vello coñecido.

A continuación, ás 20.30 horas, terá lugar unha das proxeccións máis agardadas do festival. Trátase de Ara Malikian: una vida entre la cuerdas. O filme de Nata Moreno compite na sección de Documentais internacionais pola inclusión e conta a historia do violinista Ara Malikian, de orixe libanés e ascendencia armenia. Esta película gañadora do Goya a mellor documental é un canto de esperanza para os refuxiados.
Mañá, tamén remata o prazo para votar no concurso de webseries online. Por primeira vez o festival inclúe na súa programación un concurso de webseries que están dispoñibles online e no que podemos participar votando a través da web do festival. No concurso deste ano participan as webseries Enfermedades raras, Indetectables, Amor superdotado, #Sitcom e Hasta la vista!. Os directores das mesmas escolleron un capítulo que se pode ver online en: https://www.festivalcinevigo.es/webseries/ Despois de velas, todo aquel que o desexe pode escoller a súa favorita. O prazo para votar remata o venres 16 de outubro ás 23.55 horas.
Máis información sobre as películas que se proxectan mañá:
Nematoma / Bailando en la niebla
Lituania / 2019 / 100’ / VOSE

Dirección: Ignas Jonynas
Jonas finxe que é cego para entrar nun concurso de baile de televisión, onde coñece á súa atractiva compañeira de baile, Saulé. Pronto convértense nos concursantes máis populares do show. Ao mesmo tempo, Vytas, un vello coñecido de Jonas, sae de prisión con sede de vinganza, pois cre que el non é o único responsable da morte da súa esposa, senón que o seu antigo amante, Jonas, tamén o é.
Película gañadora do Premio Glocal in Progress do Festival de San Sebastián.
Ara Malikian: una vida entre las cuerdas
España / 2019 / 88’

Dirección: Nata Moreno

Imaxinas saír dunha guerra con catorce anos? Deixar tras de ti á túa familia entre as bombas e ter por diante o mundo descoñecido e un violín? Este documental conta a historia do polifacético violinista Ara Malikian. Un percorrido pola súa vida e a súa incuestionable achega á música clásica e contemporánea.

Ao longo do seu xa extensa carreira conseguiu achegar a música clásica a todos os públicos, maiores e crianzas, manexando todos os xéneros sen prexuízos, desde Bach a Led Zeppelin, e coa  multiculturalidade por bandeira. Seguirémolo durante a súa última Xira Sinfónica por España e países como Líbano, Francia, Inglaterra, China, Rusia, Marrocos, Arxentina, Uruguai ou Alemaña.

A cinta da zaragozana Nata Moreno foi galardoada co Premio Goya ao Mellor Documental en 2020.
Para máis información e entrevistas:
http://www.festivalcinevigo.es/

prensa@festivalcinevigo.es

659 190 681
